
	Trosolwg

	Mae'r safon hon yn nodi'r gofynion ar gyfer myfyrio ar eich ymarfer a'i ddatblygu mewn lleoliadau lle mae unigolion yn cael gofal neu gymorth.  Mae hyn yn cynnwys myfyrio ar eich ymarfer eich hun yn y gweithle a chymryd camau i'w wella drwy fanteisio ar gyfleoedd i ddatblygu. 




	Meini prawf perfformiad


Mae'n rhaid i chi allu:

Mae'n rhaid i chi allu:
	Myfyrio ar eich ymarfer eich hun

P1 cyfleu i eraill pa mor bwysig yw bod yn ymarferydd myfyriol

P2 dadansoddi gydag unigolion, pobl allweddol ac eraill beth sydd ei angen i sicrhau bod eich ymarfer yn gymwys, yn effeithiol ac yn ddiogel 
P3 defnyddio myfyrdodau i adolygu eich gwybodaeth, eich sgiliau, eich agweddau a'ch ymddygiad eich hun

P4 myfyrio ar sut y gall unrhyw brofiadau bywyd a chredoau personol effeithio ar eich gwaith 
P5 gwerthuso gydag unigolion, pobl allweddol ac eraill pa mor dda rydych yn cyflawni eich gwaith er mwyn sicrhau canlyniadau a hyrwyddo cyfranogiad gweithredol
P6 dadansoddi'r meysydd yn eich gwaith lle mae angen sgiliau llythrennedd, rhifedd a thechnoleg gwybodaeth 

P7 dangos ble rydych wedi defnyddio sgiliau llythrennedd, rhifedd a thechnoleg gwybodaeth yn eich gwaith

P8 gwerthuso gydag eraill sut y gellid gwella eich ymarfer a'ch sgiliau 

Gweithredu i wella eich ymarfer 

P9 defnyddio cymorth i nodi cryfderau eich ymarfer

P10 defnyddio cymorth i fyfyrio ar ffyrdd y gellir gwella eich ymarfer a'u nodi
P11 blaenoriaethu'r agweddau ar eich ymarfer y mae angen eu cryfhau
P12 cymryd camau, gyda chymorth, i nodi cyfleoedd datblygu a fydd yn gwella eich gwybodaeth a'ch ymarfer
P13 cytuno ar eich cynllun datblygu personol gydag eraill

P14 manteisio ar gyfleoedd datblygu 
P15 cymhwyso'r gwersi newydd a ddysgwyd yn eich ymarfer 
P16 gwerthuso pa mor effeithiol fu'r cyfleoedd datblygu i wella eich ymarfer
P17 rhannu gydag eraill sut y mae myfyrio wedi arwain at ffyrdd gwell o weithio
P18 diwygio eich cynllun datblygu personol i ystyried twf personol, gwella sgiliau a heriau newydd
P19 cadw cofnodion cyfredol o'ch datblygiad personol a phroffesiynol, yn unol â gofynion cyfreithiol a gofynion y lleoliad gwaith



	Gwybodaeth a dealltwriaeth

Mae angen i chi wybod a deall:

Mae angen i chi wybod a deall:

Mae angen i chi wybod a deall:


	Hawliau

K1 gofynion cyfreithiol a gofynion y lleoliad gwaith o ran cydraddoldeb, amrywiaeth, gwahaniaethu a hawliau

K2 eich rôl i hyrwyddo hawliau, dewisiadau, lles a chyfranogiad gweithredol unigolion 

K3 gwrthdaro a chyfyng-gyngor a all godi mewn perthynas â hawliau a sut i ymdrin â hwy

Eich ymarfer

K4 deddfwriaeth, codau statudol, safonau, fframweithiau a chanllawiau sy'n berthnasol i'ch gwaith, eich lleoliad gwaith a chynnwys y safon hon

K5 eich cefndir, eich profiadau a'ch credoau eich hun a all gael effaith ar eich ymarfer 

K6 eich rolau, eich cyfrifoldebau a'ch atebolrwydd eich hun â'u terfynau a'u ffiniau

K7 sut i weithio mewn partneriaeth ag unigolion, pobl allweddol ac eraill 

Datblygiad personol a phroffesiynol

K8 egwyddorion ymarfer myfyriol a pham mae'n bwysig 

K9 sut i gael gafael ar wybodaeth a chymorth am wybodaeth ac arfer gorau sy'n berthnasol i'ch gwaith

K10 eich rôl chi a rôl pobl eraill wrth werthuso a datblygu eich sgiliau a'ch gwybodaeth drwy oruchwylio ac arfarnu neu drefniadau eraill

K11 yr amrywiaeth o gyfleoedd dysgu a sut i fanteisio arnynt

K12 sut i ddefnyddio cyfleoedd dysgu yn effeithiol i wella eich gwybodaeth a'ch ymarfer, gan gynnwys dysgu o brofiadau cyffredin

K13 sut i gymhwyso'r hyn a ddysgwyd a throsglwyddo sgiliau i sefyllfaoedd newydd




Gwybodaeth Ychwanegol 
	Cwmpas/ystod yn gysylltiedig â'r meini prawf perfformiad


	Mae'r manylion yn y maes hwn yn ddatganiadau esboniadol o'r cwmpas a/neu enghreifftiau o gyd-destunau posibl lle y gall yr NOS fod yn gymwys; ni ddylid eu hystyried yn ddatganiadau ystod sy'n ofynnol i gyrraedd yr NOS.

Noder: Pan fydd unigolyn yn ei chael yn anodd neu'n amhosibl mynegi ei ddewisiadau ei hun a gwneud penderfyniadau am ei fywyd, er mwyn cyrraedd y safon hon, efallai y bydd angen cynnwys eiriolwyr neu eraill a all gynrychioli barn a buddiannau'r unigolyn. 

Pan fydd gwahaniaethau ieithyddol yn y lleoliad gwaith, er mwyn cyrraedd y safon hon, efallai y bydd angen defnyddio gwasanaethau cyfieithu.

Mae cyfranogiad gweithredol yn ffordd o weithio sy'n ystyried unigolion yn bartneriaid gweithredol yn eu gofal neu eu cymorth eu hun yn hytrach nag yn rhai sy'n derbyn y gofal neu'r cymorth yn oddefol.  Mae cyfranogiad gweithredol yn cydnabod hawl pob unigolyn i gymryd rhan yng ngweithgareddau a chydberthnasau bywyd bob dydd mor annibynnol â phosibl 
Gall cyfleoedd datblygu gynnwys rhaglenni addysgol, gweithgareddau hyfforddi, hyfforddiant, adborth strwythuredig, cysgodi, secondio, mathau eraill o gymorth personol neu broffesiynol 

Yr unigolyn yw'r oedolyn, y plentyn neu'r person ifanc rydych yn ei gefnogi neu'n gofalu amdano yn eich gwaith

Pobl allweddol yw'r rhai sy'n bwysig i unigolyn a all wneud gwahaniaeth i'w les. Gall pobl allweddol gynnwys y teulu, ffrindiau, cynhalwyr ac eraill y mae gan yr unigolyn gydberthynas gefnogol â hwy.

Eraill yw eich cydweithwyr a gweithwyr proffesiynol eraill y mae eu gwaith yn cyfrannu at les yr unigolyn ac sy'n eich galluogi i gyflawni eich rôl

Gall credoau personol gynnwys credoau ynghylch gwerthoedd, normau diwylliannol, credoau crefyddol a safbwyntiau rydych yn credu'n gryf ynddynt 

Cynllun datblygu personol yw cofnod ffurfiol o'ch cryfderau, meysydd i'w datblygu, cyfleoedd dysgu arfaethedig ac amserlenni ar gyfer cyflawni, a ddatblygir mewn cydweithrediad â goruchwylydd/mentor

Gall cymorth gynnwys goruchwyliaeth ffurfiol ac anffurfiol, mentora, cymorth gan gymheiriaid, cymorth gan diwtor, cymorth gan asesydd




	Cwmpas/ystod yn gysylltiedig â gwybodaeth a dealltwriaeth


	Mae'n rhaid cymhwyso pob datganiad am wybodaeth yng nghyd-destun y safon hon.




	Gwerthoedd


	Glynu wrth godau ymarfer neu ymddygiad lle y bônt yn berthnasol i'ch rôl a'r egwyddorion a'r gwerthoedd sy'n sail i'ch lleoliad gwaith, gan gynnwys hawliau plant, pobl ifanc ac oedolion.  Mae'r rhain yn cynnwys yr hawliau:

I gael eu trin fel unigolyn

I gael eu trin yn gyfartal a pheidio ag wynebu gwahaniaethu

I gael eu parchu

I gael preifatrwydd

I gael eu trin mewn ffordd urddasol

I gael eu diogelu rhag perygl a niwed

I gael cymorth a gofal mewn ffordd sy'n diwallu eu hanghenion, sy'n ystyried eu dewisiadau ac sy'n eu hamddiffyn hefyd

I gyfathrebu gan ddefnyddio eu dulliau cyfathrebu ac iaith ddewisol

I allu cael gafael ar wybodaeth amdanynt hwy eu hunain




	Datblygwyd gan
	Sgiliau Gofal a Datblygu

